
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

ধানের অঙ্কুর



আজ, তবে মুছে যাক কথামাল।

ঘনিয়ে আসুক ছায়া

পুরিয়া-কল্যাণে

সুখে থাকো প্রিয় ফসলের ঋতু, সুখে থাকো

যাযাবর আলো

সুখে থাকো বিবাহ-মঙ্গল, সুখে থাকো ধানের মর্মর

গ্রীষ্মের খামারে

নিয়ে এসো মেঘের গুঞ্জন, নিয়ে এসো ডানার বিস্তার

জরাতুর অন্ধকারে

নিয়ে এসো স্রোতের ইশারা, নিয়ে এসো ঘুড়ির আকাশ

নেই হারানোর মতো সুখ, নেই

দুঃখ পাওয়ার বন্ধুতা



কাগুজে উপমা থেকে সরে এল

খোঁড়াদের আয়ুষ্কাল



মেধা নেই দাহ নেই শুধু শুকনো খাতে

পড়ে আছে ভুল ভাষাবোধ



এই তো জীবন, মহাশয়, কায়াতরু থেকে

পাঁচখানা ডাল যায় পাঁচ দিকে



নেই হারানোের মতো সুখ, নেই

দুঃখ পাওয়ার বন্ধুতা

এসো অনাগত দিন, এসো ভূত-বর্তমান, এসো কৃতার্থতা

এসো আলোর অধিক, এসো আধুনিক, এসো মানুষ রতন

এসো লুপ্ত ভ্রূণ, এসো বিদূষক রাত, এসো ভূভুর্বস্বঃ

		 এই পাতা শেষ সম্পাদিত হয়েছে ০৩:২০টার সময়, ১ জুলাই ২০২২ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

